Día Internacional contra a violencia de xénero  
Estudante 1

O Día Internacional da Eliminación da Violencia contra a Muller foi aprobado pola Asemblea Xeral das Nacións Unidas  o 17 de decembro de 1999. Celébrase anualmente cada 25 de novembro, en memoria das irmás Mirabal.  A proposta para que se celebrase nesa data realizouna a República Dominicana, co apoio de 80 países.

Estudante 2

Na República Dominicana rexistrouse o asasinato das tres irmás Mirabal, feito que tivo lugar o 25 de novembro de 1960, por orde do ditador dominicano Rafael Leónidas Trujillo. Foron matadas por loitar contra a ditadura e esuxur melloras de vida para a poboación.
Estudante 3
En 1981 celebrouse en Bogotá, Colombia, o ''Primeiro Encontro Feminista Latinoamericano e do Caribe'', onde se decidiu marcar o 25 de novembro como o "Día Internacional de Non Violencia contra as Mulleres", lembrando o asasinato das tres mulleres.

Estudante 4
En 1993 a Asemblea Xeral das Nacións Unidas aprobou a ''Declaración sobre a Eliminación da Violencia contra a Muller'', na que se definiu a "violencia contra a muller" como:

Estudante 5
''Todo acto de violencia baseado no xénero que ten como resultado posible ou real un dano físico, sexual ou psicolóxico, incluídas as ameazas, a coerción ou a prohibición arbitraria da liberdade, xa sexa que ocorra na vida pública ou na vida privada''.

Estudante 6 

Na devandita Asemblea recoñeceuse que era necesario "unha clara declaración dos dereitos que se deben aplicar para asegurar a eliminación de toda violencia contra a muller en todas as súas formas e un compromiso dos estados e da comunidade internacional en xeral para eliminar a violencia contra a muller".

Estudante 7
Por que este Día Internacional?
Debido a que:
· A violencia contra a muller é unha violación dos dereitos humanos.

· A violencia contra a muller é consecuencia da discriminación que sofre, tanto nas leis como na práctica e a persistencia de desigualdades por razón de xénero.

Estudante 8
· A violencia contra a muller afecta e impide o avance en moitas áreas, incluídas a erradicación da pobreza, a loita contra o VIH/SIDA e a paz e a seguridade.

· A violencia contra as mulleres e as nenas pódese evitar. A prevención é posible e esencial.

· A violencia contra a muller segue a ser unha pandemia global. Ata un 70% das mulleres sofren violencia na súa vida.

Estudante 9
Na actualidade, a violencia contra as mulleres e as nenas é unha das violacións dos dereitos humanos máis extendidas, persistentes e devastadoras do mundo. 

Estudante 10
Porque nada xustifica a violencia exercida contra as mulleres: non admitas ningún comentario, proveña dun home ou dunha muller, que tente xustificar calquera tipo de control, agresión ou violencia sobre a muller.

Estudante 11
Ante o maltrato, tolerancia cero.

Se tes medo, aprende a recoñecelo e non sentir vergoña. O débil é o maltratador.

Estudante 12
Se quere ver o teu móbil, se sente celos, se non acepta que a relación acabou, se te obriga a facer o que non queres, se se sente con dereito a imporche ata onde ides chegar nas vosas relacións sexuais... non te quere!

Estudante 13
Consumir sexo de pago é un dos últimos vestixios da escravatura: non podes comprar persoas, non participes nesa explotación que lle quita a dignidade á vítima e a ti como explotador sexual. 

Estudante 14
Aprende a resolver conflitos sen violencia. Transmitámoslles aos nenos e ás nenas habilidades para a convivencia cos valores da igualdade e ensinémoslles a falar das emocións propias e das alleas con toda naturalidade.

Estudante 15
Non existen traballos ou responsabilidades femininas e outras masculinas. As fillas e os fillos non son asunto da muller, senón dos que deciden facerse responsables dunha vida humana.

Estudante 16
Non lles regales ás nenas e ós nenos xoguetes que potencien a separación por xéneros. A educación na igualdade pasa polo día a día e polos valores que lles transmitimos ás pequenas e ós pequenos como normais.

Estudante 17
E agora, pregúntate: de que lado estás? Do abusador ou da vítima, do acosador ou da acosada, do machista ou da feminista? 
TODAS

Ti escolles que papel queres xogar. 
